
A Comisión 1.ª, Institucional, de Administración Xeral, Xus-
tiza e Interior, na súa sesión do 16 de abril de 2013, adoptou
os seguintes acordos:

1. Procedementos parlamentarios
1.1. Procedementos de natureza normativa
1.1.2.1. Proxectos e proposicións de lei

1.1.2.1.1. Proxectos de lei

Designación da Ponencia que informará o Proxecto de lei da

galeguidade

- 4176 (09/PL-000008)
Presidencia da Xunta de Galicia
Proxecto de lei da galeguidade
BOPG n.º 85, do 11.04.2013

G.P. Popular de Galicia
Dª. Paula Prado del Río (titular)
D. Agustín Díaz Baamonde (suplente)

G.P. dos Socialistas de Galicia
Dª. María Soledad Soneira Tajes (titular)
Dª. Beatriz Sestayo Doce (suplente)

G.P. da Alternativa Galega de Esquerda
D. José Javier Ron Fernández (titular)
D. Yolanda Díaz Pérez (suplente)

G.P. do Bloque Nacionalista Galego
D. Francisco Xesús Jorquera Caselas (titular)
D. María Tereixa Paz Franco (suplente)

Santiago de Compostela, 16 de abril de 2013

María Soledad Soneira Tajes
Vicepresidenta 2.ª

A Mesa do Parlamento, na súa sesión do día 16 de abril de
2013, adoptou os seguintes acordos:

1.1.2. Propostas de normas

1.1.2.1.5. Proposicións de lei de iniciativa popular

Coñecemento das sinaturas e admisión a trámite  da Proposi-

ción de lei de iniciativa lexislativa popular Valentín Paz-

Andrade, para o aproveitamento da lingua portuguesa e víncu-

los coa lusofonía

- (09/PPLI-000004) (doc. núm. 82915) 
Mesa do Parlamento
Proposición de lei de iniciativa lexislativa popular Valentín
Paz-Andrade, para o aproveitamento da lingua portuguesa e
vínculos coa lusofonía
BOPG n.º 7, do 30.11.2012

A Mesa acorda:

1º) Admitir a trámite a devandita proposición de lei de ini-
ciativa lexislativa popular Valentín Paz-Andrade, para o
aproveitamento da lingua portuguesa e vínculos coa lusofo-
nía, e dispoñer o seu traslado á Xunta de Galicia para que
manifeste o seu criterio e a súa conformidade respecto da
súa tramitación nos termos previstos no artigo 123.2 e 124
do Regulamento.

2º) Solicitar da Xunta de Galicia que emita o informe pre-
visto no artigo 7 da Lei 7/2004, do 16 de xullo, de igualdade
de mulleres e homes.

3º) Notificar este acordo á Comisión Promotora e á Xunta
Electoral de Galicia.

4º) Publicar este acordo no Boletín Oficial do Parlamento de
Galicia.

Santiago de Compostela, 16 de abril de 2013

Pilar Rojo Noguera
Presidenta

1.5. Procedementos relativos a outras institucións e órganos
1.5.4. De ámbito europeo

1.5.4.1. Unión Europea

Resolución da Presidencia, do 16 de abril de 2013, pola que se

admite a trámite o escrito das Cortes Xerais polo que se achega

documentación relativa á Proposta de regulamento do Parla-

mento Europeo e do Consello polo que se establecen normas

para a vixilancia das fronteiras marítimas exteriores no marco

da cooperación operativa coordinada pola Axencia Europea

para a Xestión da Cooperción Operativa nas Fronteiras Exterio-

res dos Estados membros da Unión Europea [COM (2013) 197

final] [2013/0106 (COD)]

-09/UECS-000051 (6779) 
Consulta sobre aplicación do principio de subsidiariedade na
Proposta de regulamento do Parlamento Europeo e do Con-
sello polo que se establecen normas para a vixilancia das
fronteiras marítimas exteriores no marco da cooperación
operativa coordinada pola Axencia Europea para a Xestión
da Cooperción Operativa nas Fronteiras Exteriores dos Esta-
dos membros da Unión Europea [COM (2013) 197 final]
[2013/0106 (COD)]

No Rexistro Xeral do Parlamento de Galicia tivo entrada, co
número 6779, escrito das Cortes Xerais polo que se achega
documentación relativa á solicitude da Comisión Mixta para
a Unión Europea en relación coa consulta sobre a aplicación
do principio de subsidiariedade na Proposta de regulamento
do Parlamento Europeo e do Consello polo que se estable-
cen normas para a vixilancia das fronteiras marítimas exte-
riores no marco da cooperación operativa coordinada pola
Axencia Europea para a Xestión da Cooperción Operativa
nas Fronteiras Exteriores dos Estados membros da Unión
Europea [COM (2013) 197 final] [2013/0106 (COD)].

Conforme o establecido na norma segunda das Normas
reguladoras do procedemento para o control do principio de
subsidiariedade nos proxectos lexislativos da Unión Euro-
pea (nos BOPG núms. 276, do 16 de xullo de 2010, e 446,
do 7 de abril de 2011), resolvo:

1º) Trasladarlles o referido escrito á Comisión de Asuntos
Europeos e aos portavoces dos grupos parlamentarios e orde-
nar a súa publicación no Boletín Oficial do Parlamento de
Galicia.

2º) Conforme o disposto na norma terceira das citadas
normas, no prazo dos dez días naturais seguintes á remi-
sión do proxecto de acto lexislativo, os grupos parlamen-
tarios poderán presentar propostas de ditame motivado
nas que deberán expoñer as razóns polas que consideran
que o proxecto de acto lexislativo da Unión Europea
resulta contrario, en todo ou en parte, ao principio de sub-
sidiariedade.

As propostas de ditame motivado presentaranse ante a Mesa
da Comisión Permanente non Lexislativa para Asuntos
Europeos, que as cualificará e admitirá a trámite se reúnen
os requisitos establecidos neste acordo.

A ausencia de propostas de ditame determinará a finaliza-
ción do procedemento.

3º) Dar conta desta resolución na próxima reunión da Mesa
que teña lugar.

Santiago de Compostela, 16 de abril de 2013

Pilar Rojo Noguera
Presidenta

